Ўзбекистон Республикаси номидан
Ҳ У К М

2019 йил август ойининг ХХ куни, жиноят ишлари бўйича Тошкент вилояти Паркент туман суди, очиқ сайёр суд мажлисида, Паркент тумани, ХТБга қарашли 1-сонли умумий ўрта таълим мактаби биносида
Раислик қилувчи А.С.Шомуродов, суд мажлиси баённомасини юритувчи судья ёрдамчиси С.Юлдашева, тарафлардан Паркент туман прокурори катта ёрдамчиси Ш.Тилапов, адвокат А.Акрамов, қонуний вакил Ф.И.О.нинг иштирокида вояга етмаган Ф.И.О.га нисбатан 1-1112-1901/13-сонли жиноят ишини кўриб чиқди.
Иш ҳужжатларига кўра
Ф.И.О. 2001 йил 21 июль кунида Тошкент вилояти, Паркент туманида туғилган, миллати ўзбек, Ўзбекистон фуқароси, маълумоти ўрта, турмуш қурмаган, муқаддам судланмаган, “Parkent Best Fashion” МЧЖда ишчи, Тошкент вилояти, Паркент тумани, Мозорхожи маҳалласи, Нурчилар кўчаси, 78-уйда яшайди, иш бўйича “шахсий кафиллик” эҳтиёт чораси қўлланилган, айблов хулосаси нусхасини 2019 йил 2 августда олган,
Ўзбекистон Республикаси ЖКнинг 169-моддаси 2-қисми “г” бандида назарда тутилган жиноятни содир қилганликда айбланган.
Суд, судланувчи, жабрланувчининг кўрсатувини тинглаб, жиноят иши ҳужжатларини ўрганиб чиқиб ва ишда мавжуд бўлган далилларга баҳо бериб, қўйидагиларни,        
А Н И Қ Л А Д И:

Ф.И.О., ўзгалар мулкини талон-тарож қилувчи ўғирлик жиноятини қуйидаги ҳолатда содир этган.
Жумладан у, 2019 йил 17 июнь куни соат 12:30ларда ўзганинг мол-мулкини яширин равишда талон-тарож қилиш мақсадида ўзи билан бир кўчада истиқомат қилувчи қўшниси Паркент тумани, Мозорхожи махалласи, Нурчилар кўчаси, 50-уйда яшовчи Ф.И.О.нинг уйига хеч ким йўқлигидан фойдаланган холда уйнинг ётоқхонасига дераза орқали ғайриқонуний равишда кириб, шу ердаги шкаф ичида турган қутидан 1.350.000 сўм пулларни ўғирлаб, воқеа жойидан яширинган.
Қонуний вакили иштирокида сўроқ қилинган судланувчи Ф.И.О., айбига тўлиқ иқрорлик билдириб, 2019 йил май ойида Паркент туманида жойлашган 2-сонли умумий ўрта таълим мактабини 11-синфини тамомлагани, Ф.И.О. уларга қўшни бўлиб яшаб келишини, уларни Лайло исмли қизи борлигини, уни ва Лайло билан алоқалари жуда яхши экани, Акмал ака Паркент тумани марказий бозорида савдо ишлари билан шуғулланганлиги сабабли уйида кўп бўлмаслигини, хар  куни тушликдан сўнг Дилором келинойиси хам Акмал акага ёрдамлашгани бозорга боришини, улар уйида хеч ким қолмаган пайтларда уйи калитини онаси Рўзматова Ўғилбига ташлаб кетишини, сабаби, Акмал аканинг уйида қора моллари ва қўйларига ем-хашак бериб туриш, уйида турган махсулотларни бозорга такси орқали бериб юбориш, уйидан хабар олиб туриш учун хонадон калитини уларга ташлаб кетишини, улар калит ташлаган вақт у синглиси Шахло билан Акмал акани уйига бориб молларига қараб келиб тургани, 2019 йил 17 июнь куни соат тахминан 12:00 да онаси унга  Акмал аканинг уйи калитини бергани ва Акмал аканинг уйида хеч ким йўқлиги, молхонасидаги мол ва қўйларига ем-хашак бериб чиқишини айтгани, у  онаси айтганидек, қора моллар ва қўйларга ем-хашак бериб чиққани, уйига келгач  20 дақиқалар ўтиб қўшниси  Акмал аканинг уйида хеч ким йўқлиги хаёлидан ўтгани ва ўғрилик содир қилиш нияти пайдо бўлгани, кейин эса калитни ўзи билан олиб, Акмал аканинг уйи даврозаси олдига бориб эшигини тортиб Лайлони чақириб кўргани, уларнинг уйда хеч ким йўқлигини билиб, калит билан дарвозани очгани ва дарвоза эшигини ёпиб қўйиб ховлига киргани, ётоқхона олдига келиб, ётоқхонанинг синиқ ойнаси орқали деразани очгани, оёқ кийимини ташқарида колдириб, ўзи дераза орқали ётоқхонага тушгани, диван устида қутича оғзи очиқ холатда турганини кўргани, уни ичига разм солганида пуллар борлигини кўргани, пуллар 5.000 ва 10.000 сўмлик купюралардан иборат бир боғламда бўлгани, пулларни олиб чўнтагига солгани, кейин шкафни ичига қараган вақтида сарғиш рангли хамён оғзи очиқ холатда турганини кўргани, уни ичидан хам 50.000 сўмлик купюрадаги 6-7 дона пуллар турганини кўриб уларни хам олиб, чўнтагига солгани, хонанинг бошқа жойларидан пул ёки қимматбахо буюм қидирмагани, хонанинг тартибли холатига тегмагани, кейин келган йўли билан, яъни дераза оркали ховлига тушиб дарвоза билан чиқиб уйига кетгани, уйига бориб пулларни санаб кўргани, бир боғлам пуллар жами 1.000.000 сўм ва хамёндан олган пуллар эса 350.000 сўм жами пуллар 1.350.000 сўм чиққани, ушбу пулларни олиб Паркент тумани марказий дехқон бозорига боргани, Лазиз бозорда савдо ишлари билан шуғулланаётганлигини кўргани, унга қарзи борлиги сабабли 100.000 сўм пулни Лазизга бергани, 1.000.000 сўм пулларни бозорда шахсий эхтиёжлари учун ишлатиб юборгани, ёнида 200.000 сўм пул қолгани, бозорда юрган вақтида Паркент тумани ИИБ ходимлари унга қўнғироқ қилиб, уни қаерда эканлигини сўрашгани, уларга бозорда эканини айтгани, ИИБ ходимлари уни ўзлари билан бирга Паркент туман ИИБ биносига олиб келишгани, ИИБ ходимларига содир қилган жинояти хақида айтиб берганини, бугунги кунда содир этган жиноятидан пушаймонлигини билдириб, суддан енгиллик сўради.
Гарчан судланувчи Ф.И.О., айбига тўлиқ иқрорлик билдириб қилмишидан пушаймон бўлган бўлсада, унинг айби, қуйидаги, жумладан:
Судда сўроқ қилинган жабрланувчи Ф.И.О.нинг, 2006 йилдан буён Паркент тумани марказий дехқон бозоридаги зиравор махсулотлари растасида ишлаб келишини, бозорда савдо ишлари билан шуғулланганлиги боис уйида махсулот айлантириш учун пул маблағлари сақлаб келгани, 2019 йил июнь ойларида ўзи ва оиласининг хавфсизлигини таъминлаш учун ховлининг марказига бир дона видеокамера ўрнатгани, сабабли куни билан Паркент туман марказий дехқон бозорида савдо ишлари билан бўлиши ва тушлик вақтида турмуш ўртоғи Дилрабо хам унга ёрдамлашгани боришини, болалари эса баъзи пайтларда уйда бўлишини, баъзи пайтларда эса ўқиш учун чиқиб кетишини, уйда хеч ким қолмаслиги сабабдан қўшниси Музаффарнинг оила аъзоларига уйининг калитини бериб кетишини, улар кундузги вақтда уйидан хабар олиб, қора мол ва қўйларга ем-хашак бериб тургани, Дилноза унинг қизи Лайло билан хам дугона бўлгани, Дилноза кўпинча уларни уйига кириб молларга қараб тургани, 2019 йил 15 июнь куни ётокхонасида турган қутича ичига бозордан олган 1.000.000 сўм миқдоридаги фойдасини жойлаб қўйгани, ушбу пуллар 5.000 ва 10.000 сўмлик купюралардан иборат пуллар бўлгани, мазкур пулларни бир дона резина белбоғ қилиб ўраб қўйгани, 2019 йил 17 июнь куни соат тахминан 07:00да хар доимгидек бозорда савдо ишлари билан шуғулланиш учун уйдан дарвозани қулфлаб, Музаффар аканинг уйига чиққани, ховлида Ўғилби келинойисини кўриб калитни хар доимгидек топшириб қорамолларга қараб туришни айтиб кетгани, шу куни соат тахминан 12:00да Ўғилби келинойисига қўнғироқ қилгани ва чорвадан хабар олиб қўйишини илтимос қилгани, Дилрабо хам уни ёнида савдо ишлари билан банд эканини айтгани, соат тахминан 13:00да уйга келганида болалари мактабдан имтихонларидан келмаганини билгани, дам олиш учун ётоқхонага киргани ва шкафни очиб қутичани текшириб кўргани, қутичада пуллар йўқлигини билгани, сўнг турмуш ўртоғига қўнғироқ қилиб пулларни олган ёки олмаганлигин сўрагани, уни хабари йўқлигини айтгани, сўнгра шубхаланиб видеоёзувларни текшириб кўргани, Музаффар аканинг Дилноза исмли қизи тахминан 12:30да уйи ховлисига кириб, ётоқхона томон юрганлиги ва дераза орқали ётоқхонага кириб чикиб кетганлигини билгани, сўнгра Паркент тумани ИИБга бориб ариза билан мурожаат қилгани, ИИБ ходимлари билан уйга қайтиб келгани, Дилрабо хам ётоқхонага кирган вақтида хамёни ичида бўлган 350.000 сўм миқдоридаги пуллари йўқлигин айтгани, шу куни уйи ётоқхонасидан жами 1.350.000 сўм пуллар ўғирланганлигини билгани, бугунги кунда етказилган зарар тўлиқ қопалангани ва унга нисбатан даъвоси йўқлигини инобатга олиб, жазодан озод қилиш сўраб берган кўрсатмалари;
Шунингдек, ашёвий далилларни олиш, воқеа жойини кўздан кечириш баённомаси, фото жадваллар хамда иш бўйича тўпланган бошқа далиллар йиғиндиси билан ўз тасдиғини топган.
Судланувчи Ф.И.О.нинг ўғирлик, яъни уй-жой, хонадонга ғайриқонуний равишда кириб, яширин равишда талон-тарож қилишда ифодаланган ҳаракатлари Ўзбекистон Республикаси ЖКнинг 169-моддаси 2-қисми “г” банди билан тўғри квалификация қилинган.
Ўзбекистон Республикаси Олий суди Пленумининг 2000 йил 15 сентябрдаги “Вояга етмаганларнинг жиноятлари ҳақидаги ишлар бўйича суд амалиёти тўғрисида”ги 21-сонли Қарорининг 9-бандида, “Суд вояга етмаганларга жазо тайинлаш масаласини ҳал этаётганда, биринчи навбатда, содир этилган жиноятнинг хусусияти ва ижтимоий хавфлилик даражасини, ана шу шахсларга оид маълумотларни ҳамда жазони енгиллаштирувчи ва оғирлаштирувчи ҳолатларни назарда тутиб, озодликдан маҳрум қилиш билан боғлиқ бўлмаган жазони қўллаш имкониятини муҳокама қилиши лозим. Суд айбдорни жамиятдан ажратмасдан туриб қайта тарбиялашнинг имконияти бўлмаган ҳоллардагина озодликдан маҳрум қилиш тарзидаги жазони тайинлаши мумкин. Айни вақтда ҳукмда суднинг бу тўғрисидаги хулосаси асослантирилиши шартлиги;
10-бандида эса, Вояга етмаганлар томонидан содир қилинган жиноят ишлари юзасидан ҳукм чиқаришда уларнинг жиноий қилмишларига холисона баҳо берилиши, уларга нисбатан ЖКнинг 72, 87-моддаларини қўллаш масаласини судлар атрофлича, ҳар томонлама муҳокама қилишлари лозим”лиги ҳақида раҳбарий тушунтириш берилган.
Суд, судланувчи Ф.И.О.га нисбатан жазо тайинлашда Ўзбекистон Республикаси ЖКнинг 56-моддасида назарда тутилган жазони оғирлаштирувчи ҳолатлар мавжуд эмаслиги, унинг шахсини, оилавий шароитини, яшаш жойидан ижобий тавсифланишини, бугунги кунда фойдали меҳнат билан шуғулланиб, “Parkent Best Fashion” МЧЖда ишчи бўлиб ишлаб келаётганлигини, жабрланувчи уни жазодан озод қилишини сўраб берган кўрсатмаларини Ўзбекистон Республикаси ЖКнинг 55-моддасига мувофиқ жазони енгиллаштирувчи ҳолатлар деб баҳолаб, қонун санкциясида назарда тутилган жазодан озод қилишни лозим топди.
Шунингдек суд, дастлабки терговда ашёвий дали тариқасида олинган, Д.Эличева томонидан ўғирланган 1.350.000 (бир миллион уч юз эллик минг) сўм пул маблаҳлари жабрланувчи Ф.И.О.га тилхат асосида қайтарилганини эътибор учун қабул қилишни;
Вояга етмаган Ф.И.О.га тегишли бўлган оқ рангли футболка, қора рангли шимни Ф.И.О.қайтаришни;
жиноят оқибатида етказилган моддий ва маънавий зарар қисми бўйича жабрланувчи даъво қилмаганлигини инобатга олиб муҳокама қилмасликни лозим топди.
Жиноят оқибатида етказилган зарарни қоплаш мақсадида “Ипотека банк” АТБ Тошкент вилоят филиалининг ҳисоб рақамига қўйилган, 200.000 сўм пул маблағларини судланувчи Ф.И.О.қонуний вакили Ў.Рўзматовага қайтаришни лозим топади.
Юқоридагиларга асосан ва Ўзбекистон Республикаси ЖПКнинг 454-457, 466-468, 471, 473-моддаларини қўллаб, суд

Ҳ У К М	Қ И Л Д И:

Ф.И.О. Ўзбекистон Республикаси ЖКнинг 169-моддаси 2-қисми “г” бандида назарда тутилган жиноятни содир этганликда айбли деб топилсин ва Ўзбекистон Республикаси ЖКнинг 70-моддасига асосан жазодан озод қилинсин.
Ф.И.О.га нисбатан қўлланилган “шахсий кафиллик” эҳтиёт чораси ҳукм қонуний кучга кирганидан сўнг бекор қилинсин.
Ф.И.О.томонидан ўғирланган 1.350.000 (бир миллион уч юз эллик минг) сўм пул маблағлари жабрланувчи Ф.И.О.га тилхат асосида қайтарилгани, жиноят оқибатида етказилган моддий ва маънавий зарар қисми бўйича жабрланувчи даъво қилмаганлиги инобатга олинсин.
Ашёвий далил тариқасида олинган оқ рангли аёллар футболкаси ва қора рангли аёллар шими; 
[bookmark: _GoBack]Жиноят оқибатида етказилган зарарни қоплаш мақсадида “Ипотека банк” АТБ Тошкент вилоят филиалининг ҳисоб рақамига қўйилган, 200.000 сўм пул маблағлари судланувчи вояга етмаган Ф.И.О.нинг қонуний вакили Ў.Рўзматовага қайтарилсин.
Ҳукмдан норози тарафлар шу суд орқали 10 сутка ичида, судланган эса ҳукм нусхасини олган кундан бошлаб шу муддат ичида жиноят ишлари бўйича Тошкент вилоят судининг апелляция судлов ҳайъатига ёки ҳукм қонуний кучга киргандан сўнг кассация судлов ҳайъатига протест ёки шикоят билдиришлари мумкин.
	
Раислик қилувчи:                 	(имзо) 		А.С.Шомуродов       

Ҳукм нусхаси аслига тўғри, судья  					

